Almannavarnarnefnd


Fundur haldinn í Almannavarnanefnd Hveragerðis fimmtudaginn 5. janúar 2006, kl. 18:00. Fundarstaður var stjórnstöð AV-Hveragerðis, Sunnumörk 2, Hveragerði. Á fundinn mættu Orri Hlöðversson, bæjarstjóri, Eyvindur Bjarnason, fulltrúi sýslumanns, Guðmundur F. Baldursson, bæjartæknifræðingur og Snorri Baldursson, slökkviliðsstjóri.     

Ennfremur mættu Össur Friðgeirsson vettvangsstjóri, Ólafur Helgi Kjartansson, lögreglustjóri og Þröstur Brynjólfsson, yfirlögregluþjónn. 

Orri Hlöðversson setti fund og bauð menn velkomna.

Eftirfarandi mál voru tekin fyrir:

1. Austurmörk 9, bruni í húsnæði HSSH þann 31/12/2005.

Kl. 13:08 var slökkviliðinu tilkynnt um bruna í húsnæði Hjálparsveitar skáta að Austurmörk 9. Skátafélagið Strókur og Ræktunarmiðstöðin eiga einnig hluta að húsnæðinu.

Atburðarrás: 

Fram kom hjá Slökkviliðsstjóra að almennt hafi slökkviliðsstarf gengið vel þótt vissulega hafi fyrirliggjandi upplýsingar um sprengihættu torveldað slökkvistarfið. 

Fram kom hjá lögreglustjóra að almannavarnaástand hafi ekki skapast  þegar bruninn átti sér stað, enda veður nánast eins hagstætt og hugsast getur.  Mat á aðstæðum rúmum klukkutíma eftir að útkall barst leiddi í ljós að búið var að ná tökum á ástandinu á brunastað. Telur lögreglustjóri  að staðið hafi verið að slökkvi- og björgunarstarfi með miklum ágætum. 

Yfirlögregluþjónn fór yfir það ferli sem sett var í gang þegar tilkynning barst um brunann. Á 30 mínotum voru um 20 lögregluþjónar komnir á staðinn. 

5 sjúkrabílar voru á staðnum.

Þá komu á staðinn menn frá flestum hjálparsveitum á suðvestur horni landsins. 

Byggingarfulltrúi greindi frá því að ástæðu vatnsskorts sem myndaðist á tímabili sé að finna í því að renniloki við Sunnumörk hafi verið lokaður. Slökkvistjóri telur að vatnsskorturinn hafi ekki haft áhrif á slökkvistarfið. 

Umræður um hversu öflugt kerfi til útkalla er til staðar á suðvestur horninu og hvernig ný tækni auðveldar stjórnun í útköllum. Loks bauð lögreglustjóri nefndinni að heimsækja stjórnstöð lögreglunnar á Selfossi til að skoða þann tækjabúnað sem þar var notaður. 

Niðurstaða fundins, eftir yfirlestur neyðarskipulags, að rétt hafi verið unnið eftir skipulaginu í tengslum við húsbrunann. 

Fram kom að hjá  lögreglstjóra er unnið er að heildarskýrslu um brunann og atburðarás tengdri honum.

Umræða um einkavarnir á stórum vinnustöðum ásamt tengingu almannavarnanefndar við lögreglustjóraembættið sem kveðið er á um í lögum.

Tjón: Húsnæði og búnaður sveitarinnar að undanskildum tveimur bílum. Búnaður vettvangsstjóra skemmdist í brunanum og mun Össur Friðgeirsson sjá um útvegun nýs búnaðs.

Hjálparsveit skáta: Núverandi staða. Fram kom að unnið er að húsnæðismálum Hjálparsveitarinnar og að bráðabirgðalausn þeirra væri í sjónmáli. Vonir standa til þess að sveitin verði starfhæf á ný innan nokkurra daga. Fram kom að sveitin mun njóta aðstoðar hjálparsveita nágrannabyggðalaga á meðan á uppbyggingu hennar stendur.

 Rætt um að halda annan fund í nefndinni innan fárra vikna þar sem farið verður í samlestur neyðarskipulags.
Fleira ekki gert og fundi slitið kl. 19:40.

